
 
 
 
Info 2, 19 da mars 2020: Instrucziun a distanza 

Schule trotz Corona 
Scola malgrà corona  
Scuola malgrado il corona 

 

 
 

 

 

 
Infurmaziuns fundamentalas e praticas per l'instrucziun a distanza analoga e digitala 
L'inspecturat da scola è dapi ils 13 da mars 2020 – tras la hotline ed il contact persunal – infurmà bain davart ils svilups e las 
dumondas da las scolas grischunas. Avant che nus dain intginas infurmaziuns per la realisaziun da l'instrucziun a distanza 
engraziain nus cordialmain a tut las direcziuns da scola ed a tut las persunas d'instrucziun per lur flexibilitad e lur grond 
engaschament per las scolaras ed ils scolars durant quest temps extraordinari. 

Per questa furma d'emprender a distanza è s'etablida en blers chantuns la noziun "instrucziun a distanza", la quala nus vegnin 
en futur a duvrar. 

Ils resuns mussan che bleras scolas han nizzegià bain il temp per cumenzar cun las ponderaziuns dal manaschi da scola 
areguard l'instrucziun a distanza. Enfin ils 30 da mars 2020 è l'empruvar las differentas furmas e vias da communicaziun da 
l'instrucziun a distanza en il focus. La finamira è che las scolas pon – tenor lur pussaivladads e sin il termin numnà – realisar 
l'instrucziun a distanza. 

Infurmaziuns fundamentalas 

Las experientschas da chantuns ch'han directamain realisà l'instrucziun a distanza mussan, che la situaziun famigliara sto 
vegnir resguardada dapli. La situaziun è cunzunt ina sfida per ils geniturs che ston lavurar a chasa (homeoffice) ed a medem 
temp surpigliar incumbensas da survegliar. Per evitar stress en las famigliar duain las scolas considerar las differentas 
premissas pertutgant il sustegn d'emprender tras il geniturs, il dumber d'apparats disponibels e l'infrastructura a chasa. Era 
duain las scolaras ed ils scolars sche pussaivel far independentamain las incumbensas (pensums). 

La situaziun actuala sa mida mintga di. I n'è betg excludì ch'ì vegnan ordinadas mesiras supplementaras, p.ex. in scumond da 
sortir. Ina tala situaziun midass l'incumbensa da las persunas d'instrucziun areguard garantir l'instrucziun a distanza. En pli 
n'èsi actualmain betg previsibel, quant ditg ch'il temp senz'instrucziun da preschientscha vegn a durar. Uschia ston vegnir 
chattadas soluziuns ch'èn realisablas a lunga vista. 

Ponderaziuns pedagogicas 

I dovra soluziuns pragmaticas. En general duain tuts roms vegnir cuverts cun las incumbensas (pensums). Mo era incumbensas 
cun caracter da project e che cumpiglian plirs roms èn pussaivlas. Divergenzas da la structura normala da l'urari n'èn betg 
evitablas. 

La persuna d'instrucziun da classa coordinescha tut las incumbensas da las differentas persunas d'instrucziun d'ina classa 
uschia, ch'il volumen, las furmas da lavur e la ritmisaziun èn en ina relaziun equilibrada (damain è dapli). 

Igl è impurtant d'avair cleras structuras en il decurs dal di per minimar il squitsch da temp per las scolaras e ils scolars. Tenor 
studis dovran scolaras e scolars a chasa dapli temp per far ils pensums che durant l'instrucziun da preschientscha. Per quest 
motiv èsi raschunaivel che las persunas d'instrucziun han regularmain contact cun lur scolaras e scolars per pudair s'infurmar 
davart lur chargia da lavur, lur stadi da sanadad e lur progress d'emprender. Uschia èn pussaivlas custaivlas conclusiuns davart 
la chargia (temporala). Questa situaziun d'instrucziun speziala pretenda blera disciplina da las scolaras e dals scolars, las 
qualas ed ils quals pon vegnir sustegnids persunas d'instrucziun motivantas. 

Pli ditg che l'instrucziun da preschientscha è interrutta e pli impurtant ch'igl è che las scolaras ed ils scolars pon communitgar 
in cun l'auter u cun la persuna d'instrucziun. Cun activitads da gruppa digitalas po l'isolaziun sociala vegnir cumbattida, la 
motivaziun d'emprender vegnir augmentada. En cas da contacts fisics (max. 5 uffants) èn da resguardar las recumandaziuns 
da l'Uffizi federal da sanadad publica. 

Schulinspektorat 
Inspecturat da scola 
Ispettorato scolastico 

A persunas d’instrucziun, direcziuns da scola, cussegls da scola 
 



Durant questa fasa d'instrucziun a distanza sustegna in resun qualitativ l'emprender en general meglier ch'in giudicament cun 
notas. En cas ch'i vegn fatg giudicaments formativs e summativs èsi dad respectar – en il senn da la giustia da las schanzas – 
las differentas circumstanzas da las scolaras e dals scolars (surveglianza, sustegn, infrastructura, etc.). Davart il giudicament 
en l'instrucziun a distanza e l'adempliment dal plan d'instrucziun è pendent in conclus da la Conferenza dals directurs da 
l'educaziun da la Svizra (CDEP). 

Ideas concretas per realisar 

Sin incumbensa da la Conferenza dals directurs da l'educaziun da la Svizra tudestga (CDEP) e dal Secretariat da stadi per 
furmaziun, retschertga ed innovaziun (SEFRI) ha l’agentura professiunala educa installà cun il portal 'eduport.ch' ina survista 
cun servetschs svizzers per instrucziun sin distanza ed es ussa londervi da schlargiar questa purschida. Quests servetschs sun 
coordinads cun la strategia da la confederaziun e dals chantuns: https://www.eduport.ch/de 

Era la scola per scolaziun speziala interchantunala cusseglia sin dumondas in connex cun la promoziun da scolaras e scolars 
cun basegns pedagogics spezials. Sur la pagina d'internet arrivan las dumondas tar expertas ed experts e vegnan respundidas 
uschè spert sco pussaivel: https://kompakt.hfh.ch/107/28   

Cumplettant las bleras ponderaziuns che las singulas scolas han gia fatg, dat l’inspecturat da scola intgins tschegns/tips  che 
las scolas pon duvrar tenor basegn e segund las pussaivladads localas. I sa chapescha che pel stgalim da scolina e per las 
emprimas classas dal stgalim primar stattan pussaivladads analogas da l’instrucziun sin distanza en il center, entant che a 
partir da 5. classa primara e spezialmain sin il stgalim secundar l pon vegnir divers instruments digitals en funcziun. La 
suandanta glista duai mussar che l’instrucziun sin distanza po senz’auter succeder era cun instruments analogs. 

Incumbensas analogas 

Meds d'instrucziun Lavur cun las ediziuns stampadas convenziunalas tras incumbensas  

Plan da l'emna Survista da las incumbensas en ils singuls roms per in temp pli lung, surdar en 
furma da palpiri e declerar a las scolaras ed als scolars en gruppas 

 

Lectura p.ex. leger in cudesch, quiz da leger, diari, scriver ina brev a tat e tatta Link 
Link 

Impuls per scriver p.ex. istorgia curta, rapport d'experientscha, diari, scriver ina brev a tat e tatta. Link 

Exercizis ritmics p.ex. scolaras e scolars fan exercizis da model u agens (vesair link), filmeschan sa 
sez cun il telefonin e tramettan il filmin a la persuna d'instrucziun 

Link 

Incumbensas da 
moviment 

p.ex. siglir da suga, exercitar schonglar, documentar cun il telefonin Link 

Dispensa activa Exercizis per tuttas parts dal corp Link 

Incumbensas da 
perscrutaziun 

p.ex. tschertgar en la natira in crap che paisa uschè exact sco pussaivel in kilogram  

Incumbensas da 
creaziun 

p.ex. crear ina fanestra da primavaira, cun palpiri u colurs da fanestra etc., 
trametter ina fotografia a la persuna d'instrucziun 

 

Lavurs pert. il 
tegnairchasa 

p.ex. gidar a far ina petta, calcular las ingredienzas  

Ludoteca / Mediateca Bleras mediatecas porschan actualmain in servetsch da spediziun a chasa.  

Scolina Vasta collecziun d'ideas per l'instrucziun a distanza en scolina Link 

 

Paginas-web cun indicaziuns specificas davart instrucziun digitala sin distanza 

Eduport Portal da servetsch da educa.ch. cun differentas indicaziuns davart instrucziun sin 
distanza 

Link 

Emprender malgrà  
Corona 

Plattafurma da la PHSZ cun bleras indicaziuns Link  

Educa Survista dals portals per l'instrucziun dals chantuns e da las regiuns Link 

Zebis Portal per persunas d'instrucziun cun indicaziuns davart instrucziun sin distanza Link 

 

https://www.eduport.ch/de
https://kompakt.hfh.ch/107/28
http://www.lesequiz.ch/
https://antolin.westermann.de/news/2020-Aktuell.jsp
https://www.lernentrotzcorona.ch/Lernentrotzcorona/GemeinsamSchreiben
https://www.youtube.com/watch?v=7nj65c73vxE&fbclid=IwAR0q5Nj-baKdiyzk1uIsBm5zfVOjEcbdVm7wcny_GYO9YYUAQHKDvSx6jFg
https://www.sportunterricht.ch/
https://activdispens.ch/
http://www.schugu.ch/uploads/4/5/3/9/4539651/ideensammlung_zyklus_1_kindergarten.pdf
https://www.eduport.ch/de/
https://www.lernentrotzcorona.ch/Lernentrotzcorona
https://www.educa.ch/de/digitalisierung-bildung/lehrmittel/unterrichtsportale
https://www.zebis.ch/dossier/fernunterricht-zeiten-des-coronavirus


Tools per l'organisaziun da l'emprender (p.p. collià cun custs) 

MS Teams for 
Education 

Plattafurma da collauvraziun ed ambient d'emprender da Microssoft Link 

G Suite for Education Plattafurma da collauvraziun ed ambient d'emprender da Google Link 

Moodle Sistem da management da curs e plattafurma d'emprender Link 

Educa Cumposiziun d'auters tools Link 

 

Paginas-web cun cuntegns d'emprender (tscherna exemplarica) 

SRF my school Videos d'emprender davart divers temas Link 

RTR Rumantsch: RTR metta a disposiziun material illustrativ audio-visual Link 

Zebis Material specific per l'instrucziun sin distanza Link 

Lernpass plus Sistem da promoziun per l'emprender ciclus 3. Gratuit enfin la stad 2020 Link 

Lernlupe Sistem da promoziun per l'emprender ciclus 2. Gratuit enfin la stad 2020 Link 

Mindsteps Sistem da promoziun per l'emprender ciclus 3. Gratuit enfin la stad 2020 Link 

Profax Moduls d'emprender online per D, MA, NUS Link 

Lernareal Pensums online per D, MA, NT Link 

Schulverlag Plus Arranschament d'emprender per l'instrucziun sin distanza Link 

Schularena Pensums online per divers roms Link 

 

Respostas a direcziuns/cussegls da scola pertutgant il manaschi da scola en da chattar sut “Actualitads USS”. 
(Persunas d’instrucziun /geniturs scleran las dumondas pertutgant il manaschi da scola directamain cun la direcziun/il 
cussegl da scola) 

Tut las dumondas èn da tschentar al post d’infurmaziun central "Info Coronavirus". 

 
 
 

 

https://www.microsoft.com/de-ch/education/products/teams
https://edu.google.com/?modal_active=none
https://moodle.org/
https://www.educanet2.ch/wws/38645508.php?sid=12122609253919376158436823682220
https://www.srf.ch/sendungen/myschool
https://www.rtr.ch/
https://www.zebis.ch/dossier/fernunterricht-zeiten-des-corona-virus
https://lernpassplus.ch/2020/03/17/lernpass-plus-fuer-den-unterricht-zu-hause-bis-sommer-2020-kostenlos/
https://www.lernlupe.ch/2020/03/17/lernlupe-fuer-den-unterricht-zu-hause/
https://www.mindsteps.ch/
https://www.profaxonline.com/
http://lernareal.ch/
https://www.schulverlag.ch/de/lernarrangements
https://shop.schularena.com/de/
https://www.gr.ch/RM/instituziuns/administraziun/ekud/avs/actualitads/corona/Seiten/default.aspx
https://www.gr.ch/DE/institutionen/verwaltung/djsg/ga/coronavirus/Seiten/Kacheln.aspx

